
Borgarráð 

Græna planið – húsnæðisáætlun – yfirlit fjórða ársfjórðungs 2021 og ársins í heild 

Lagt fram til kynningar yfirlit yfir innleiðingu húsnæðisáætlunar Græna plansins á fjórða 
ársfjórðungi ársins 2021 og ársins í heild.  

Markmiðið með Græna planinu er að árlega verði byggðar 1.000 íbúðir í Reykjavík og þar af 
verði 250 á vegum húsnæðisfélaga.  

Þegar Græna planið var lagt fram var ákveðið að taka stöðuna á húsnæðishluta hennar eftir 
hvern ársfjórðung til að tryggja betri eftirfylgd mála. Ársfjórðungsyfirlitið er hér lagt fram í 
fjórða sinn.  

Húsnæðisuppbygging í Reykjavík þróast áfram með stöðugum og kraftmiklum hætti á fjórða 
ársfjórðungi ársins 2021. Skv. upplýsingum frá uppbyggingaraðilum var á árinu lokið við 
gerð 1.285 íbúða og hafa skv. byggingarfulltrúa 1.252 verið skráðar fullgerðar í 
Fasteignaskrá og teknar í notkun. Á árinu gaf byggingarfulltrúi út byggingarleyfi fyrir 1.285 
íbúðum og hófust framkvæmdir við 1.065 íbúðir. Þá var samið um uppbyggingu á allt að 
2.000 íbúðum á 18 reitum, auk þess sem lóðum var úthlutað undir 409 íbúðir. Rúmlega 
9.000 íbúðir eru í deiliskipulagsferli og verulegur hluti þeirra á lokametrunum.  

Skv. tölum Þjóðskrár fjölgaði íbúum Reykjavíkur um 552 á fjórða ársfjórðungi 2021 og voru 
þeir því orðnir 135.699 þann 1. janúar sl. Alls fjölgaði borgarbúum um 2.420 á árinu og er 
það fimmta árið í röð sem fjölgunin er yfir 2.000 manns. 

Dagur B. Eggertsson 

borgarstjóri 

Hjálagt: 

